
              Әдилә   белән горурланабыз.         Апаз урта мәктәбенең 7 нче  сыйныф укучысы Галәутдинова  Әдилә   -   спорт буенча   бик көчле кыз.  Бу уку елында гына   да   Әдилә,  районда призлы урыннар алып, өч  медал ь   иясе булды, ә барлык  медал ь ләре 20 гә    якын. 2015 - 2016  нчы уку елында көзге кросстан 2  урын, кул көрәшеннән 1 урын, ГТО  фестивалендә (4 баскыч) 1 урын  яулады. Без Әдилә белән бер  мәктәптә укуыбызга бик шатланабыз,  аннан үрнәк алабыз.                 Ленара Әхмәтова, 10 сыйныф.    

Колакларда соңгы кыңгырау чыңы әле тынмаса да, чыгарылыш сыйныф укучыларының урак өсте инде тәмамланып килә: имтиханнар тапшырылган, югары уку йортларына юлламалар алынган.

Быел Иске Чүриле урта мәктәбен 6 егет тәмамлады. Егетләр генә түгел, чын бөркетләр! Мәктәп тарихында алар катнашмаган бер генә вакыйга да булмагандыр, мөгаен! Кайсы җырлый, кайсы җор теле белән тамашачыны шаккаттыра, кайсы төрле бәйгеләрдә җиңү яулап, мәктәп данын арттыра, кайсы спорттагы уңышлары белән шатландыра... “Инсаф, Рәзил, Илназ, Нәзыйх, Айдар, Ринат  башкалабызның иң дәрәҗәле югары уку йортларының бюджет урыннарында белем алачаклар!” дигән хәбәрне ишеткәч, без әлләни аптырамадык, чөнки егетләр барысы да БДИга ныклап әзерләнделәр һәм  яхшы күрсәткечләргә  ирештеләр. Мәсәлән, Инсаф -  күп төрле олимпиадалар җиңүчесе, призёры. Рәзил- җырчы сандугачыбыз,төрле бәйгеләрдә катнашыл, җиңү яулады. Калган егетләребез – спортчылар. 
  Ак юл сезгә, егетләр! Канат чыгарган  мәктәбегезне, укытучыларыгызны онытмагыз, гел шулай тынгысыз йөрәкле, мавыгучан булыгыз, туган мәктәбегезнең исеменә тап төшермәгез!Уңышлар юлдаш булсын сезгә! 

Рәмзия Хөсәенова,
Иске Чүриле урта мәктәбенең татар теле һәм әдәбияты укытучысы

Күңелләрдә мәңге калсын кыңгыраулы �мәктәп еллары





№8





�2 кг помидор, 0,5 кг кабыгы чистартылган алма, 3 чәй  кашыгы тоз, 70 г шикәр комы, 100 г аш серкәсе. 	


           Помидор белән алманы 1 сәгать кайнатып, дуршлаг аша сөзәбез. Катнашмага калган барлык әйберләрне салып, тагын 20 минут кайнатып, стерильләштерелгән банкаларга тутырып, ябып куябыз.





Сәхифәне Иске Чүриле урта мәктәбенең татар теле укытучысы Һидиятуллина Гөлназ әзерләде





�4 кг помидор, 0,5 кг кишер, 0,5 кг суган, 1 ст. сыек май, 100 г. аш серкәсе, 1 ст. шикәр комы, 2 аш кашыгы тоз, 4-5 дәфнә яфрагы, 4-5 түгәрәк кара борыч.	


        Яшелчәләрне иттарткычтан чыгарып, тәмләткечләрне өстәп, 4 сәгать кайнатып, стерильләштерелгән банкаларга тутырып ябарга.








Помидор икрасы





Солянка





Кетчуп





� 1,5 кг кәбестә, 500 г суган, 2,5 кг кызыл помидор, 1,5  кг кыяр,  250 г кишер, 300 г үсемлек мае, 2 аш кашыгы шикәр комы, 3 аш кашыгы тоз.		Барлык  яшелчәләрне турап, тоз, шикәр комы, үсемлек мае салып, 15 минут болгата-болгата  кайнатырга.  Кайнар килеш стерильләштерелгән банкаларга тутырып ябарга.

Алмалы- лимонлы мармелад





     Кирәкле кушылмалар:1,5 кг алма, 4 данә лимон, 3 стакан су, 6 стакан шикәр комы, 6 бөтнек яфрагы 


  Эш барышы:	                                                                                                                                                                                                                             Лимонны буйга кисеп, аннары бик юка телемнәргә бүлегез, төшләрен алыгыз. Шуның өстенә 3 ст. су салыгыз да төнгә калдырыгыз. Икенче көнне, 10 минут дәвамында, уртача утта кайнатыгыз. Лимонның кабыгы йомшарырга тиеш. Алмаларның үзәген алып, юка телемнәргә турагыз да, лимонлы кайнатмага кушып, өстенә шикәр комы һәм бөтнек яфраклары салыгыз. Бөтнекнең яфракларын вакларга кирәкми, чөнки эш беткәч, кайнатмадан аны аласы булачак. Ул тәм чыгару өчен генә кулланыла. Кайнатып чыгаргач, утны сүрәнләтеп, әлеге катнашманы 30 минут кайнатыгыз. Бөтнекне алып, стериль банкаларга тутырыгыз. Суынгач, тагын да куерып, кайнатмагыз мармелад сыман булачак.










































































Белем көне белән!





Хөрмәтле хезмәттәшләребез!





     Сезне якынлашып килүче Белем көне һәм яңа уку елы башлану белән чын күңелдән котлыйбыз!


    1нче сентябрь һәркем өчен бердәй кадерле, якын. Балачакның иң матур мизгелләре нәкъ менә әлеге бәйрәм белән бәйле.  Мәктәп еллары – кеше гомеренең кабатланмас бер мизгеле ул. Матур шарлар, чәчәкләр, ак алъяпкычлар, күңелле елмаюлар, беренче кыңгырау чыңнары, яраткан укытучыларыбыз белән дулкынландыргыч очрашулар -  һәрбер кешенең күңелендә тирән уелып калган, киләчәккә якты өметләр уяткан якты хатирәләр. Нәкъ менә мәктәптә яшь буынның киләчәге билгеләнә, ул кирәкле белемнәр генә алып калмый, рухи һәм физик яктан җитлеккән шәхескә әйләнә.


       Балаларның киләчәге укытучыларның профессиональлегенә, педагогик осталыгына, грамоталылыгына, үз эшенә бирелгәнлегенә бәйле. Укытучыларыбыз  алга таба да үзләренең зирәклеге, тәҗрибәсе, талантына таянып, яшь буынны укыту һәм тәрбияләүдә барысын да эшләр, дип ышанабыз.


     Укытучыларга һәм мәгариф  хезмәткәрләренә сайлаган һөнәрләренә тугры калып, җиңел булмаган хезмәттә тырыш-түзем булганнары өчен рәхмәт белдерәсебез килә.


      Быелгы уку елы яңа иҗади ачышлар һәм җиңүләр елы булсын, барыгызга да бары тик уңышлар гына китерсен. Гел канәгатьлек хисләре кичереп яшәгез, һәр көнегез сезгә яңа шатлыклар алып килсен.  Нык сәламәтлек, гаиләләрегезгә иминлек ,бәхет, хыялларыгызның тормышка ашуын телибез. Бәйрәм белән! Хәерле сәгатьтә!


                   Яңгырый бүген һәр төбәктә


                   Көмеш кыңгырау чыңы.


                   Мәктәпләргә рәхим ит, әйдә,


                   Яңа уку елы!








Бу санда





Белем бәйрәме белән!


Сагынабыз сине, җәй!


Урак өсте


Әдәби мәйдан


Туган көнең белән, Татарстан!


Хуҗабикәләр, сезнең өчен!





































































































Бу санда:





Томан озак таралмый торса – аяз көнгә.


Август яңгырсыз килсә, җылы һәм коры көзгә.


Августта бәс төшсә, иртә кышка ишарә.


Августта берничә тапкыр яшен булса, көз озак булыр.


Августта торналар төркем-төркем булып, җылы якка китсә, кыш иртә килер.








Балаларны шатландыра беләләр


Татарстанда «Мәктәпкә җыенырга ярдәм ит!» республика акциясе старт алды. Районыбыз да әлеге игелекле акциядән читтә калмый. Акция балалары беренче сыйныфка баручы мохтаҗ гаиләләргә ярдәм итү максатыннан хәйриячеләр игътибарын җәлеп итүгә юнәлдерелгән. 


Чыннан да, яңа уку елы башлануга айдан кимрәк вакыт калып бара. Форма, мәктәп сумкасы, канцелярия кирәк-яраклары – санарга гына җиңел, ала башласаң, боларның барысы гаилә бюджеты өчен шактый кыйммәткә төшә. Ярый әле «Мәктәпкә җыенырга ярдәм ит» акциясе бар


           15 нче август Иске Чүриле һәм Кәче авыл җирлегеннән беренче сыйныфка баручы малай-кызларга да бәхет елмайды. “Венеция» ресторанында  бүген чып-чын бәйрәм рухы хакимлек итте.  Таттелеком оешмасының Арча ЗУЭСы  уздырган әлеге чара балалар һәм ата-аналар күңеленә хуш килде. Балалар янына Мини-Маус   кунакка килгән иде. Ул төрле уеннар оештырды, уен арасында балаларның белемнәрен дә тикшереп алырга өлгерде. Бәйрәмнең иң күңелле мизгеле – сумкалар тапшыру булды. Мәктәп сумкаларын  район хакимияте һәм “Бердәм Россия” җирле бүлеге исеменнән Пенсия фонды идарәсенең  ТР Арча һәм Әтнә районнары буенча дәүләт учреждениесе җитәкчесе  Нурмөхәммәтова  Р.И.  тапшырды.  


– Сезнең  алда бик зур эшләр тора. Без сезгә бик тә ышанабыз һәм сезнең акыллы, көчле булуыгызны телибез. Без, өлкәннәр, сезгә һәрчак ярдәм итәргә әзер торабыз һәм барлык уңышларыгызга сөенергә әзербез, – дип, Рузия Илсуровна  нәниләрне якынлашучы Белем көне белән котлады.


        Бәйрәм табын артында дәвам итте. Балалар рәхәтләнеп аралаштылар, уйнадылар, тәмле ризыклар белән сыйландылар.


        Мәктәп администрациясе әти-әниләр һәм балалар исеменнән  район хакимиятенә, Таттелеком оешмасының Арча ЗУЭсы җитәкчесе  Хисамиев Рафил Галәветдин улына, профком рәисе Шакирова Алсу Фәрит кызына, “Венеция» рестораны хезмәткәрләренә олы рәхмәтен җиткерә.     


                                                        Әти-әниләр исеменнән  Гөлнур Кашапова, 


Иске Чүриле урта мәктәбе





Август аенда умарталарны кышка әзерләп бетерәләр: ашатуны төгәлләп, рамнарны киметеп, кысып, җылытып куялар.








Сәхифәне  Кәче төп гомуми белем мәктәбенең биология укытучысы Закирова Нәфисә  әзерләде





         Сарымсакны фәнни яктан аны сентябрьнең өченче декадасыннан алып октябрь башларына кадәр утыртырга кирәк. Соңгы срок -  5-7 октябрь. Ул көзен тамыр җибәреп өлгерергә, шул ук вакытта тишелмәскә дә тиеш.





Август ае – киләсе ел  уңышы өчен туфрак әзерли торган чор. Туфракның һәр квадрат метры  саен 50 г көл, берәр чиләк черемә кертеп, яхшы итеп казырга кирәк.








Барлык алмагач, җиләк-җимеш куакларына көзгә күп итеп (кимендә 20 чиләк) су сибәргә кирәк. “Влагозарядковый полив “ дип атала. Агач кәүсәләрендә кышка су тупланырга тиеш, шулай иткәндә суыкларда агачлар өшеми кала. 








Коелган алмаларны җыеп торырга кирәк. Коелган яфракларны, иске ботакларны яндырырга  кирәк, чөнки корткычлар, авырулар нәкъ сентябрьдә дымлы туфракта бик каты үрчиләр.





Көзен җирне әзерләп калдыру бик мөһим. Горчица, арыш сибүчеләр дә бар.  Бу җирне чистарту, чүп үләннәрен киметү өчен эшләнә. Үзенә күрә бер ашлама. Хәзер шул азрак үскән гәрчичне чабып җирне сукалатырга кирәк. Горчица, арыш  сидератлар дип атала. Кышка сидерат кертелгәндә җир, әлбәттә, соңрак сукалана, ә болай иң яхшысы иртә пар. Бу август ахырында ук башкарыла..

        Авылда һәр бала кечкенәдән хезмәт сөеп, ягъни хезмәткә күнегеп үсә. Олылар эштә чакта мал-туарны карау - авыл баласының төп шөгыле. Кайберләре өйдәгесе белән генә чикләнмичә, колхоз эшенә йөрергә дә вакыт таба. Шундыйларның берсе – сыйныфташым  Женя.Ул инде берничә ел рәттән ындыр табагында ашлык чистарта. “Бу шөгыль миңа бик ошый. Беренчедән, вакытың әрәмгә узмый, икенчедән, хезмәт хакы аласың. Үзең эшләп алган акча, ай, кадерле!”-ди ул, горурланып. “Женя – карусыз, эшчән егет. Һәр эшнең җаен белеп эшли, шундый егетләр күбрәк килсен иде”,- ди ындыр җитәкчесе аның турында.


         Женя быел 9 нчы сыйныфны тәмамлады. Хыялы – физик тәрбия укытучысы булу. Укытучы булу теләге аны Арча педагогия көллиятенә алып килде. Киң күңелле, ярдәмчел егетне имтиханнарга әзерләнүче иптәшләре үз иттеләр. Ниһаять, Женяның теләге тормышка ашты, ул – студент! “Эшнең иң кызган чагы. Укулар башланганчы эшлим әле.Гаилә бюджетына да файдасы булыр”,- ди ул, олыларча җитди итеп. Шундый егетләр барында, авылның киләчәге ышанычлы кулларда!


Гарифуллина Адилә,


Иске Чүриле урта мәктәбенең


10 нчы сыйныф укучысы











“Яңарыш” ширкәте  басуларында игеннәр шаулап үсте. 5 нче август көнне игенчеләребез уракка төште. Бүгенге көндә урып-җыю эшләре кызу темплар белән бара. Табигать тә үзенең матур көннәрен кызганмый. Комбайнерларыбыз,  барлык  булган мөмкинлекләрдән файдаланып, бик тырышып эшлиләр. Рөстәм Галиәхмәтов (уртада) улы Ринат белән беренче урында  баралар. Алар 23 нче августка “ Акрос-350” комбайны белән 719 тонна ашлык  суктырдылар инде. Фәрит Мөхәммәтҗанов (сулда) шундый ук комбайн белән 574 тонна ашлык суктырган. Аларга сәламәтлек, сабырлык, уңышлар телик. Күп көч куеп, тир түгеп үстергән  игеннәрне югалтуларсыз җыеп алырга насыйп булса иде. 

















  





Уңышны җыяр вакыт


        Сизелмичә җәйге яллар да үтеп бара. Бик тиздән мәктәпләрдә беренче кыңгырау тавышы яңгырар. Ә аңарчы артта калып баручы өч айга нәтиҗә ясап алсак та була...


       Авыл кешесенең җәе бакчада кайнап үтә. Күпме көч куеп тырышкан бакчадан мул уңыш алу күңелле түгелмени? 


       Ә мәктәп бакчасында күпме көч сарыф ителгәнен күз алдына китерегез. Монда эшләгән бер кешенең дә тырышлыгы юкка китми. Үзең укыган  мәктәбеңә ярдәм итү - безнең бурычыбыз.  Классташларың белән бергә җәйге саф һавада  көч кую, минемчә, күңелле дә әле. Күмәк эш берләштерә дә, аның нәтиҗәсе дә сөендерми калмый, әлбәттә. Тезелеп киткән суган, кишер, чөгендер түтәлләре, тәгәрәп үскән кәбестәләр, ямь-яшел булып утыручы бәрәңге сабаклары һәм мәктәп янын бизәп, һәр кешене сәламләүче чәчәкләр - тырышып көч куюның сөендерерлек күрсәткече, дип уйлыйм.


       Хезмәт төбе – хәзинә, дип юкка гына әйтмиләр шул!


Хафизова Зилә, 


Кәче төп гомуми белем мәктәбенең 8 нче сыйныф  укучысы 

Кояш буласым килә





Никтер әле бүген минем 


Кояш буласым килә. 


Килә минем яктылыкны 


Өләшәсем һәркемгә. 





Килә минем кояш кебек 


Елмаясым, көләсем. 


Бар җиһанны җылылыкка 


Килә бары төрәсем. 





Кәефем бүген шундый - 


Сары кояш шикелле. 


Бәлки бераз юләрдер мин, 


Бәлки инде шыр тиле. 





Әйе, минем менә бүген 


Буласым килә кояш. 


Нишләтим инде үземне


Хыялый юләр булгач.


Әхмәтҗанова Адилә,


Кәче төп мәктәбенең


9 нчы  сыйныф  укучысы














Саннар һәм фактлар 





“Яңарыш” ширкәтендә урып-җыю эшләренең барышы





8691 га җирләре бар


40%  җирдән игеннәр җыеп алынган


Арыш гектарыннан 25 т чыга


Бодайга керешмәгәннәр әле


180 гектарда көзге чәчү чәчелгән


200 гектар җир эшкәртелгән


Җитәрлек күләмдә печән әзерләнгән.








10





3





Яшелчәләр, җимешләр


Яшелчәләр, җимешләр,


Кыярлар, помидорлар,


Карлыганнар, алмалар


Үсә безнең бакчада.


Кыярга  су   сибәбез


Һәм үскәнен күрәбез.


Помидорга да сибәбез,


       “Кызарып  пеш!”- диябез.


Ә карлыган, алмагачка


Без кертәбез ашлама.


Матурланып китә алар


Сокланабыз шуңарга.





Адигамова Алия,


Иске Чүриле урта  мәктәбенең


6 нчы сыйныф  укучысы








               Җәйгә зур рәхмәт





Июнь, июль, августларны


Сагынып көтә күңел.


Бу айларның берсен мактап,


Берсен хурларлык түгел.


             Июнь аен без көтәбез


             Сабан туйлары өчен.


             Бүләкләр аласың килсә,


             Кызганма үзең көчең.


Каен җиләкләре пешә


Кып-кызыл, эре булып.


Иренмичә җыйсаң бераз,


Чиләген торыр тулып.


               Июль аенда өлгерә


               Җир һәм кура җиләге.


               Эре-эре җиләкләр-


               Син бер генә күр әле!


Бакчадагы мул уңыштан


Кайчак күзләр камаша.


Суган, помидор өлгергән-


Менә сиңа тамаша!


        Август ае бик җаваплы-


        Урып-җыю эшләре.


        Кырлар тиз бушап калачак


        Торса матур көннәре.


Өйдә дә кызу эш кайный:


Кирәк салат ясарга,


Кыяр, помидор тозларга,


Төрле компот ябарга...


       Кемдер сәламәтлек ныгыта,


       Ял йортларына барып.


         Күп кешеләр җәйне көтә                                           Каптырырга дип балык.


Эш эшләргә, ял итәргә


Җәйне көтеп алабыз.


Аның үтеп киткәнен 


Сизмичә дә калабыз.


      Җәй көннәрендә тырышсаң,


       Кыш чыгарсың бик рәхәт.                                     Шундый байлыклары өчен Юмарт җәйгә зур рәхмәт.


   


Хәйдәр Зәйнуллин, 


Кәче төп мәктәбенең физик тәрбия укытучысы


       


.














Яраткан укытучым


     Мин сезгә үземнең яраткан укытучым физик тәрбия укытучысы Зәйнуллин Хәйдәр Хәйрулла улы турында сөйләмәкче булам. Без аның дәресләренә бик яратып йөрибез. Ул бик гадел, балаларга игътибарлы.


     Хәйдәр абый түгәрәкләр дә алып бара. Шахмат, шашка, волейбол түгәрәкләренә укучылар күп йөри. Кәче мәктәбе - шашка буенча районда иң көчле мәктәп. Аның шәкертләре -  республика һәм Россия чемпионннары.


Хәйдәр абыйның шәхси уңышлары да күп. Район укытучылары арасында үткәрелгән профсоюз ярышларында ул призлы урыннар яулый: шашка буенча, өстәл хоккее,  петанк,  җиңел атлетика  буенча район чемпионы. Әле ул район газетасының даими хәбәрчесе дә. Аның мәкаләләре кызыклы, үтемле.


Без аның белән горурланабыз, аны яратабыз. Рәхмәт Сезгә, Хәйдәр абый!








           Алмаз Мифтахов,


Кәче төп гомуми белем мәктәбенең 


7 нче сыйныф укучысы

Тау астында чишмәбез...


Тау астында чишмәбез -


Йөгерә - йөгерә төшәбез.


Татлы суын без аның


Рәхәтләнеп эчәбез.


             Элек-электән сусыз җиргә берәү дә килеп утырмаган. Торак урыннарны, шәһәрләрне, авылларны елга, күл, чишмә буйларына төзи торган булганнар,чөнки су - яшәү чыганагы, сусыз тормыш юк.


           Соңгы елларда сулыкларны, бигрәк тә чишмәләрне төзекләндерүгә, тәртипкә кертүгә игътибар артты. Авыл картлары белән бергә яшьләр дә чишмәләрне чистарту, саклауда башлап йөриләр. Мәктәпләрдә экологик отрядлар эшли. Бу – табигатькә сакчыл караш арта бару билгесе.


           Безнең мәктәп укучылары да бу эштә бик актив. Мәктәбебездә бик матур бер традиция яшәп килә: һәр ел саен 5нче сыйныф укучылары язын чишмә буйларын чистарталар, чәчәкләр утырталар. Ел әйләнәсендә чишмәне карап , тәрбияләп тору да алар өстендә.Элек чишмә яны күпләрне  борчуга сала иде. Ниһаять, боз кузгалды. “ООО Энергосервис” ширкәте җитәкчесе Әхмәтгалиев Р.З. ярдәме белән чишмәбез төзекләндерелде.Укучылар   биология укытучысы Закирова Н.Г белән  чишмә буен җыештырдылар, чәчәкләр утырттылар. Авыл халкының рәхмәте чиксез. Һәр кешенең өендә су булуга карамастан, чиләк-көянтә тотып, суга баручы апа – сеңелләрне күрү күңелләрне сөендерә. Сабантуй вакытларында чишмә буе кайткан кунаклар, авыл кешеләре белән тула


           Чишмә – сәламәтлек нигезе. Читкә китеп гомер уздырган кешеләрнең олыгаеп, тән-сөякләре, кан тамырлары таушалып тузгач: "Үз чишмәмнең суын эчсәм, тәнем сихәтләнер”, – дип ерактан йөрәк авазларын салуы бер дә гаҗәп түгел. Без дә үзебезнең чишмәләребездән аерылмасак иде.


                                          Фәнүзә Закирова, 


 Кәче төп гомуми белем мәктәбенең татар теле һәм әдәбияты укытучысы

Хөрмәтле райондашлар!





          30 нчы август – республикада яшәүче барча халыкның уртак бәйрәме. Бу истәлекле дата дәүләтчелегебезне ныгыту юлында яңа сәхифә ачуы белән барыбызга да кадерле. Татарстанның дәүләт бәйрәмнәреннән иң әһәмиятлесен – Республика көнен быел егерме җиденче тапкыр билгеләп үтәбез.


Шунысы куанычлы: республикада нинди генә милләт халкы яшәмәсен, алар барысы да тату, матур гомер кичерә. Районыбызда яшәүчеләр дә әлеге гомумхалык бәйрәмен күтәренке кәеф, лаеклы хезмәт күрсәткечләре белән каршылый. Ә без, үз чиратыбызда, мәгариф өлкәсендәге уңышларыбыз белән горурланабыз, дәүләтчелегебезне ныгыту, телләребезне, мәдәниятебезне, гореф-гадәтләребезне саклау һәм үстерү  юлында үз өлешебезне кертә алуыбызга куанабыз. 


Тынычлык илендә яшәвебез белән горурланыйк, һәр туган таңга сөенеп, уртак максатыбызга омтылып яшик!


Иске Чүриле 


һәм Кәче мәктәпләре коллективы














Үз илемдә,үз телемдә...


Туган илемне яратам.�Мин бит татар баласы!�Бар халыкны таң  калдыра�Безнен  Казан   каласы!�              Чит илләргә исем китми,�              Бик матур үз илем дә!�              Кечкенәдән үсеп килә�              Горурлану  күңелдә!�Урманнарын бик яратам,�Жиләк, гөмбә җыярга.�Мәктәптә дә өйрәтәләр�Туган илне сөяргә!�             Елгаларда сулар керәм,�             Эчәм чишмә суларын.�             Һәр яз саен гөрләп үтә 


            Ямьле Сабан туйлары.�Яратамын туган илне�Саф татар теле белән.�Мин бәхетле Туган илдә,�Бар матурлыгы белән!


Миннегалиев Дәниф,


Иске Чүриле урта мәктәбенең 8 нче сыйныф укучысы

Сүз уңаеннан...


Иске Чүриле урта мәктәбенең 9 нчы сыйныфын быел  20 укучы тәмамлады.  


Шуларның 13е урта һөнәри уку йортларында белем алачак.


4 укучы Арча педагогия көллиятендә укытучы һөнәрен үзләштерәчәк.


2 укучы  - медицина көллияте студентлары.


7 укучы эшче һөнәрләренә өстенлек бирде.

“Шатлык” хатирәләре





     Балачакның гомер буена сакланган якты хатирәләре, истәлекләре, мизгелләре була. Юкка гына аны “бәхетле балачак” дип атамыйлардыр. Шундый хатирәләрнең берсе, әлбәттә, ул быелгы “Шатлык” лагеренда алган тәэсирләрем. 


     Без лагерьда тугыз көн булдык. Лагерь Урнәк авылында урнашкан иде. Лесхоз биләмәләре бик матур, табигате дә  искитмәле. Сәламәтлекне ныгыту, рухи көч алу өчен,  бөтен шартлар тудырылган иде биредә.  Бөтен җирдә хәрбиләрнеке кебек тәртип, чисталык.


     Лагерьга килү белән, безне взводларга бүлделәр. Мин икенче взводка эләктем. Лагерьда катгый режим. Һәрнәрсәнең үз урыны һәм үз вакыты бар. Спортка күп игътибар бирелә.Төрледән-төрле ярышлар, конкурслар.  Мин дә бу ярышларда катнашып, шашка уенында I урын, шахматта II призлы урын яуладым. Укытучым Хәйдәр абый да, үзем дә бу җиңүләремә бик шатландык. Хәрби лагерь булгач, автомат та сүтеп җыясың, мылтыктан да атасың икән әле ул. Тырышсаң, бездән-кызлардан да була икән бит! Бу ярышта да мин югалып калмадым, II урынга лаек булдым. Үземне: “Төз атасың, афәрин!”-дип мактадылар. 


     Яңа дуслар белән танышу да безгә аралашырга, дуслашырга, серләшергә мөмкинлек бирде. Ашханәдә безне тәмледән - тәмле ризыклар белән сыйладылар. Биредә эшләүче апа-абыйлар да безгә бик игътибарлы, ягымлы, кайгыртучан булдылар. 


     Менә шулай тугыз көн сизелмичә дә үтеп китте. Саубуллашу моңсу да, авыр да булды. Дус кызлар белән киләсе елга да очрашырга сүз куештык һәм туган якларга таралыштык. Рәхмәт сиңа, “Шатлык”!





Тәнзилә  Нуриева,  


Кәче төп гомуми белем мәктәбенең 6 нчы сыйныф укучысы

“Кояшкай”да ял иттек...


Балаларга ныклы белем бирү белән беррәттән, аларның сәламәтлекләрен саклау район мәгарифенең алгарышлы бурычы булып тора. 


          Иске Чүриле урта мәктәбендә бу мәсьәләгә зур игътибар бирелә. Мәктәбебез базасында оештырылган “Кояшкай” лагере – шуның ачык мисалы.  Монда аз керемле  һәм күп балалы гаиләләрдән 20 бала ял итте. 


          Беренче көннән кызыклы лагерь тормышы башланды. Кызыклы булмыйча, вожатыйлары  талантлы, кабатланмас, үз эшләренә бирелгән башлангыч сыйныф укытучылары бит! Лагерь дәвамында 20 дән артык чара уздырылды: балалар экскурсияләргә йөрделәр, күпсанлы спорт чараларында катнаштылар, яңа матур җырлар өйрәнделәр, районыбызның һәм авылыбызның йолалары, гореф-гадәтләре белән таныштылар. Балаларны яклау көненә, Рәсәй көненә багышланган чаралар аша балалар үзләренең сәләтләрен күрсәттеләр. Штерә авылы китапханәчесе Зәйнетдинова Мөршидә уздырган “Могҗизалар кыры” уены – иң мавыктыргычы булгандыр, мөгаен. 


Авыл һәм район китапханәсенә, Арча музейларына, Җиңү паркына экскурсияләр аша китап укуга теләк, туган ягыбызга, аның халкына  хөрмәт хисләре тәрбияләргә тырыштык. 


- Балалар, чыннан да, бик теләп, ошатып йөриләр. Араларында бер көн дә калдырмаучылар бар, - ди лагерь начальнигы Халидә Гибаева. Иске Чүриле авыл  җирлеге  медицина хезмәткәре Ләйсән  Хәсәнова да берөзлексез балалар янында. Ул смена башында һәм ахырында балаларны күзәтеп барып, сәламәтлек мониторингын төзеде. Мониторинг күрсәткечләре буенча, балаларның буйга үсүләре һәм авырлыклары артулары күзәтелде.


- Ашханәдә ике кеше эшли. Кызлар барысы да тырыш, ризыкларны күңел биреп әзерлиләр, - ди завхоз Ләйсән Зыятдинова. 


         Лагерь тормышы  тәмам... Гомумән, коллектив алдына куелган максат-бурычлар үтәлде: балалар,  белемнәрен арттыру белән бергә күзаллауларын да үстерделәр, тәрбия алдылар.  Балалар да, тәрбиячеләр дә, әти-әниләр дә канәгать. 


Имин һәм файдалы җәйләр сезгә, балалар! Сентябрь аенда барыгыз да исән-сау булып, яңа көчләр белән укуларны башларга язсын!


                                                                               Ләйсән  Вәлиева,


   Иске Чүриле урта мәктәбенең татар теле һәм әдәбияты  укытучысы

